
sþ. 242. Tillaga til þingsályktunar [152. mál]
um verðmiða á vörum í sýningargluggum verzlana.

Flm.: Rannveig Þorsteinsdóttir.

Alþingi ályktar að skora á ríkisstjórnina að hlutast til um það, að verzlanir
séu skyldaðar til þess að hafa verðmiða á þeim varningi, sem settur er til sýnis í
búðarglugga, sýningarkassa eða á annan hátt.

Greinargerð.
Svo sem kunnugt er, þá er verðlag á vörum mjög breytilegt í verzlunum. Veldur

því bæði misjafnlega há álagning og misjafnlega hagstæð innkaup verzlananna.
Það tekur langan tíma fyrir þá, sem vilja tryggja sér hagkvæmustu kaupin, að þurfa
ætíð að spyrjast fyrir um það, hvað varan kosti, og væri hægt að spara bæði kaup-
endum og verzlunarfólki mikla vinnu með því að verðmerkja þann varning, sem
er til sýnis í gluggum verzlananna. Nokkrar verzlanir hafa þá reglu, að verðmerkja
þær vörur, sem þær hafa til sýnis, en fæstar verzlananna gera það, nema um sér-
staklega ódýra vöru sé að ræða. Víðast hvar er varningurinn til sýnis í búðar-
gluggunum án þess að hann sé verðmerktur. nema þá einn og einn hlutur.

Erlendis eru vörur yfirleitt verðmerktar í sýningargluggum, og einnig er það
algengt, að spjöld, er sýna verðið, séu á öllum vörum, sem til sýnis eru inni í verzl-
unarhúsunum, þannig að kaupandinn þarf ekki að leita til afgreiðslufólksins, fyrt
en hann hefur að mestu ráðið það við sig, hvað hann ætlar að kaupa. Gerir þetta alla
afgreiðslu auðveldari en annars mundi vera og er kaupandanum á allan hátt þægi-
legra og hagkvæmara.

Ekki mun þurfa að setja sérstök lög um verðmerkingu vara, en með reglu-
gerðarákvæði ætti að vera hægt að koma því á hér, að vörur í sýningargluggum
verzlana verði greinilega verðmerktar, þannig að auðvelt sé utan frá að átta sig á því,
hvað þær kosta. Er tilgangur þessarar þingsályktunartillögu að fá slíkt ákvæði
sett með reglugerð.


